
Cunntadh na cosgais – Dùbhlan neach-ionnsachaidh 




Fiosrachadh do thidsearan

Ro-ràdh

Tha an dùbhlan neach-ionnsachaidh seo air a sholarachadh le Foghlam Alba mar thaic do theagasg Foghlam èiginn is fulangais. Tha e a’ dùbhlanachadh luchd-ionnsachaidh gu na cùmhnantan agus na planaichean cosgais a tha air an tabhann le raon de chompanaidhean ghoireasan a choimeasadh agus iomsgaradh, agus ag iarraidh orra beachdachadh air mar a dh’fhaodadh buaidh a bhith air an seo ann an cùis-èiginn.

Tha an duilleag ‘Fiosrachadh do luchd-ionnsachaidh’ an lùib seo a’ sealltainn fiosrachadh mun dùbhlan, mìneachadh nan gnìomhan, toirt eisimpleirean de ghoireasan feumail agus a’ tabhann cheistean do luchd-ionnsachadh airson meòrachadh orra. 

Eòlasan agus Builean 

· Ann am beachdachadh air mar a chosgas mi m’ airgead, is urrainn dhomh diofar chùmhnantan is sheirbheisean a lorg, a choimeasadh agus iomsgaradh, am buannachdan agus an anacothroman a dheasbad agus mìneachadh cò aca a tha a’ tabhann an luaich as fheàrr dhomh. MNU 2-09a – 4-09a

· Is urrainn dhomh buidseatadh gu h-èifeachdach, a’ dèanamh feum de theicneòlas agus modhan eile, gus airgead a làimhseachadh agus planadh airson cosgaisean san àm ri teachd. MNU 3-09b

· A’ cleachdadh nas aithne dhomh mu fheartan ann an diofar sheòrsaichean teacsa, is urrainn dhomh fiosrachadh bho mheasgachadh de stòran a lorg, a thaghadh agus a chur an òrdugh, agus seo a chleachdadh airson diofar adhbharan. LIT 0-14a – 4-14a

· Is urrainn dhomh bathar agus seirbheisean deatamach a chomharrachadh, na diofar dhòighean air pàigheadh air an son a dheasbad, a’ beachdachadh air na buannachdan agus na cunnartan an lùib gach dòigh. SOC 1-21a – 4-21a




Ga thoirt nas fhaide

Tha grunn dhòighean air a’ ghnìomh seo a thoirt air adhart no a cheangal ri   gnìomhan cudromach Deiseil airson Chùisean Èiginn eile. Dh’fhaodadh na gnìomhan sin a bhith a’ gabhail a-steach: 

· Cleachdadh bhuilean ceangailte ri coltachd agus turchairt gus beachdachadh air coltachd fàillingidh eile ghoireasan tachairt. Ciamar a dh’fhaodadh seo buaidh a thoirt air pàighidhean àrachais? 

· Beachdachadh air faotainneachd agus earbsachd nan diofar chruthan de lùth ath-nuadhachail.  

Fiosrachadh mun dùbhlan

Tha raon farsaing de sholaraichean ghoireasan air a’ mhargaid agus faodaidh an cosgaisean agus an cùmhnantan a bhith diofraichte a rèir an àite sa bheil an taigh agus an seòrsa seirbheis a tha a dhìth orra.

Tha e cudromach gu bheil am poball comasach air an solaraiche a thaghadh a bheir dhaibh chan e a-mhàin an cùmhnant as fheàrr ach comasach air ìre seirbheis iomchaidh a thabhann cuideachd. 

Sa ghnìomh seo, cuiridh tu seachad beagan ùine a’ rannsachadh nan diofar chompanaidhean ghoireasan agus am prìsean gus tuigse nas fheàrr don mhargaid fhaotainn. 

Bu chòir dhut coimhead ri cuid de dh’eisimpleirean de bhilean ghoireasan gus am fiosrachadh a lorg a dh’fheumar airson coimeasan a dhèanamh.

Gnìomhan

Faigh eisimpleir o chionn ghoirid de bhile ghoireasan agus sgrìobh sìos na prìomh phìosan fiosrachaidh a tha thu a’ smaoineachadh air am biodh feum airson coimeas a dhèanamh. 

Cuir am fiosrachadh seo an sàs, ri taobh comhairle caitheadair, air làraich-lìn coimeasaidh  phrìsean a dh’fhaicinn an gabhadh sàbhalaidhean an dèanamh agus mar a dh’fhaodadh seo buaidh a thoirt air an ìre seirbheis a thathar a’ tabhann don fhàrdaich.   

Dh’fhaodadh tu an uair sin clàr a dhèanamh suas a’ sealltainn far am faodte buidseatadh èifeachdach a dhèanamh, a’ dèanamh mholaidhean don teaghlach ri taobh fianais taic mar dhearbhadh air an seo. 

Dè na duilgheadasan a tha co-cheangailte ri bhith a’ dèanamh a’ choimeasaidh seo? Ciamar a dh’fhaodadh seo buaidh a thoirt air cleachdadh làraichean coimeasaidh phrìsean leis a’ phoball san fharsaingeachd?

Stòrasan

Biùro Comhairleachaidh Shaoranaich – Solar Lùtha agus Uisge  –
http://www.cas.org.uk/spotlight/energy



uSuidse – http://www.uswitch.com/


Làrach Confused Comparison – http://www.confused.com/campaign/utilities/compare-utilities-quotes-75?MediaCode=480&kw=utilities+bills+Exact


Loidhne-cobhair Lùtha – http://www.energyhelpline.com/msn22_utilities

Ceistean meòrachail

· Dè na pìosan fiosrachaidh a tha a dhìth gus coimeas neo- mhearachdach a dhèanamh? 

· Dè na companaidhean a bhios a’ taisbeanadh an fhiosrachaidh seo ann an dòigh a tha ga dhèanamh ruigsinneach?

· Dè na cleasan a thathar a’ cleachdadh le companaidhean ghoireasan airson luchd-ceannach ùr a tharraing?

· Ciamar as urrainn dhuinn lùghdachadh a dhèanamh air call seirbheis ann an cùis-èiginn? 

